
Annotatsiya. Ushbu maqolada sug‘urta bozorini davlat tomonidan 

tartibga solishning xorij tajribasi haqida nazari ma’lumotlar va amliy jihatlari 

o’rganilib, talkiflar keltirilgan. 

Аннотация. В данной статье изучаются теоретические сведения и 

практические аспекты зарубежного опыта государственного 

регулирования страхового рынка и даются предложения. 

Hozirgi kunda davlatimiz sug‟urta tizimidagi tendensiyalarni aniqlash, 

uning innovatsion yo‟nalishlarini tizimga joriy etish asosiy vazifalardan biri 

hisoblanadi. Innovatsion yo‟nalishlarni joriy etish nafaqat axborotni 

raqamlashtirish va uni zamonaviy telekommunikatsiya kanallari yordamida 

tarqatish, balki sug‟urta tizimi uchun mijozlarga xizmat ko‟rsatishni 

yaxshilashga qaratilgan zamonaviy telekommunikatsiya va innovatsion 

texnologiyalarni qo‟llash jarayoni sifatida ham ta‟riflangan. 

Bu borada mamlakatimiz iqtisodiyotiga innovatsiyaning muhim shakli 

sifatida raqamli texnologiyalarning tezkorlik bilan joriy etilishi dolzarb 

ahamiyatga ega. O`zbekiston Respublikasi Prezidenti Sh.Mirziyoyevning 2020 

yil 25 yanvardagi Oliy Majlisga Murojaatnomasida “Raqamli texnologiyalar 

nafaqat mahsulot va xizmatlar sifatini oshiradi, ortiqcha xarajatlarni 

kamaytiradi”1 , deb alohida ta‟kidlanganligi bejiz emas29. 

                                                           
29

 O`zbekiston Respublikasi Prezidenti Shavkat Mirziyoyevning Oliy Majlisga murojaatnomasi//Xalq so`zi, 2020 yil 26 yanvar. 

Xorijiy mamlakatlar tajribasining ko‟rsatishicha, iqtisodiy jihatdan 

rivojlangan mamlakatlarning barchasida sug‟urta bozori davlatning vakolatli 

idoralari tomonidan tartibga solib boriladi. Masalan, Buyuk Britaniyada 

sug‟urta ishini Savdo va sanoat departamenti, Yaponiyada Moliya 

vazirligining sug‟urta bulimi, AQShda esa maxsus sug‟urta komissariatlari 

nazorat qilib boradi. Davlat, bunday nazorat ishini olib borar ekan, avvalo, 

mamlakatning sug‟urta sohasiga taalluqli qonunlariga hamda boshqa 

me‟yoriy hujjatlariga asoslanadi. Sug‟urta va qayta sug‟urtalash 

kompaniyalari, sug‟urtaga ixtisoslashgan vositachilar davlat sug‟urta 

nazoratining ob‟ektlari hisoblanadi. 

Xorij amaliyotida sug‟urta turlarini tartiblashtirilgan tizimi mavjud bo‟lib, 

ular hozirgi vaqtda Evropa Ittifoqi davlatlarida sug‟urtaning yagona 

klassifikatsiyasi sifatida ishlab chiqilgan va hayotga joriy etilgan. 

Shunisi diqqatga sazovarki, Frantsiyada uzoq yillar davomida sug‟urta 

kompaniyalari faoliyatini nazorat qiluvchi davlat organi tashkil etilmagan. 

Sug‟urta kompaniyalari faoliyatini nazorat funktsiyani Iqtisodiyot va Moliya 

vazirligining departamentlaridan biri bajargan.  

Sug`urta bozori hududiy joylashuviga qarab xalqaro, mintaqaviy va milliy 

sug`urta bozorlariga bo`linadi. Milliy sug`urta bozori biron-bir mamlakat 

hududidagi sug`urta muassasalarini va ularni faoliyatini o`z tarkibiga oladi. 

Jahondagi eng yirik milliy sug`urta bozori Amerika Qo`shma shtatlaridir. 

Iqtisodiy jihatdan rivojlangan mamlakatlarda yig`iladigan sug`urta 

tushumlarining 43 foizdan ortig`i AQSh hissasiga to`g`ri keladi. Bu yerda 

hayotni sug`urta qiluvchi 2600 dan ortiq va boshqa umumiy turdagi sug`urta 

xizmatlarini ko`rsatuvchi 3800 ta kompaniya faoliyat ko`rsatmoqda. Ulardan 

ba‟zi birlari dunyo sug`urta bozorida ham oldingi o`rinlardadir. Masalan, 

“Prudenshial of Amerika” kompaniyasi mamlakat ichki bozorida birinchi va 

1992-yil boshida mavjud aktivlari, to`plagan sug`urta mukofotlari bo`yicha 

uchinchi o`rinni egalladi.2 Jahon sug`urta xizmatlari bozorida raqamli 

texnologiyalarni joriy etish va rivojlantirishga qaratilgan “Insurtech” deb 

nomlanuvchi startap loyihalarini moliyalashtirishga katta e‟tibor 

qaratilmoqda. “Willis Towers Watson” sug`urta brokerlik kompaniyasi 

o`tkazgan tadqiqot natijalariga ko`ra, AQShda 2013 yildan 2018 yilning 

birinchi yarmiga qadar hayotni va sog`liqni sug`urtalash bo`yicha startap 

loyihalariga 5,1 mlrd. AQSh dollari, baxtsiz hodisalardan sug`urtalash va 

mulklarni sug`urtalash yuzasidan startap loyihalariga 4,2 mlrd.AQSh dollari 

miqdoridagi pul mablag`lari sarflangan. Ushbu sug`urta turlarini 

raqamlashtirish bo`yicha jahon sug`urta bozorida amalga oshirilgan 

investitsiyalarning qariyb 58,0 foizi AQSh, 7,0 foizi Buyuk Britaniya, 5,0 foizi 

Germaniya va Xitoy, 4,0 foizi Hindiston, 3,0 foizi Fransiyaga va qolgan 18,0 foizi 

esa boshqa davlatlar hissasiga to`g`ri kelgan30. 

Shuni alohida qayd etish kerakki, mamlakatimizda ham raqamli 

texnologiyalarning bir ko`rinishi sifatida elektron sug`urta turlarini 

rivojlantirishga katta e‟tibor qaratilmoqda. Masalan, “Kafolat” sug`urta 

kompaniyasining veb-saytida quyidagi ma‟lumotlar mavjud: “Sug`urta polisini 

uyingizdan chiqmagan holda daqiqada rasmiylashtirishni xohlaysizmi? 

www.kafolat.uz orqali arizalarni rasmiylashtiring”, “Sug`urta xizmatlari mobil 

dasturi orqali”. Ushbu jumlalarni chuqurroq tahlil etadigan bo`lsak, unda 

sug`urta xizmatlarini ko`rsatishdagi innovatsion yondashuvni, aniqroq qilib 

aytganda, sug`urtaning raqamlashtirilgan qiyofasini kashf etish mumkin31. 

 “O`zbekinvest” sug`urta kompaniyasi tomonidan onlayn sug`urta 

xizmatlari ko`rsatishga ixtisoslashgan “insurance.uz” loyihasi amaliyotga tatbiq 

etildi. Sug`urta mahsuloti iste‟molchilari o`zlarini qiziqtirgan sug`urta 

mahsulotlarini onlayn tarzda internetdagi ushbu saytdan xarid qilishlari 

mumkin bo`ladi. Hozirgi kunda ushbu kompaniya, nafaqat, onlayn sug`urta 

xizmatlarini ko`rsatmoqda, balki sug`urta hodisalari sodir bo`lishi natijasida 

yetkazilgan zararlarni qoplashda ham onlayn tizimidan samarali 

foydalanmoqda. Shu o`rinda, sug`urta xizmatlarini mijozlarga onlayn taklif 

etish boshqa sug`urta kompaniyalarida ham yaxshi yo`lga qo`yilganligini 

qayd etib o`tish zarur32. 

Bundan ko„rinib turibdiki, mamlakatimizda ham sug„urta bozorini yanada 

rivojlantirish hamda mazkur sohani raqamli texnologiyalar asosida qayta 

qurollantish, provardida esa, aholining sug„urta va sug„urta bozori haqidagi 

bilim va tasavvurlarini oshirish bo„yicha keng ko„lamli islohotlar olib 

borilayotganligidan hamda “ ... zamonaviy sug„urta bozori rivojlanishining 

muhim omili sohani raqamlashtirish ekanligi, u sug„urta kompaniyasining 

biznesi, faoliyati tavsifini hamda sug„urta xizmatlarini taqdim etish, taqsimlash 

va foydalanish ko„rsatkichlarini yuqori bosqichga olib chiqish imkoniyatlarini 

oshirishligi”33 bo„yicha samarali amaliy xarakatlar olib borilayotganligidan 

dalolat beradi. 

                                                           
30

 M Sharapova. “Iqtisodiy islohotlar sharoitida O`zbekiston Respublikasida sug`urta bozorini rivojlantirish yo`llari”. "Science and Education" 

Scientific Journal / ISSN 2181-0842. 22.03.2022. 1179-b. 
31 “Kafolat” sug`urta kompaniyasi saytining bosh sahifasi// www.kafolat.uz.  

 
32  “O`zbekinvest” onlayn sug`urta sohasida insurance.uz ni taklif etadi. (2019). //www.uzbekinvest.uz 
33  F.Ubaydullaev, Z.Umrzoqov. “Sug„urta bozorining bugungi holati va istiqbollari”. https://uza.uz/uz/posts/sugurtabozorining-bugungi-holati-va-

istiqbollari_420317 

Xulosa qilib, sug`urta bozorini raqamli texnologiyalar, avtomatlashtirish 

asosida samarali tashkil etish, sug`urta kompaniyalari va sug`urta 

qildiruvchilarga tegishli ma‟lumotlarning ishonchli saqlanishi va muhofaza 

etilishini ta‟minlash choralarini ko`rish, sug`urta xizmatlarini global internet 

tarmog`i orqali xarid qilish bo`yicha yuridik va jismoniy shaxslarga imkoniyat 

va shart-sharoitlar yaratish maqsadga muvofiqdir. 

Xorij tajribasi asosida raqamli texnologiyalarni sug‟urta faoliyatida 

qo‟llash natijasida: 

- sug‟urta faoliyati samaradorligi va rentabelligi oshadi; 

- o‟zaro va tijorat sug‟urtasining yaqinlashuvi (P2P sug‟urtasi) amalga 

oshadi; 

- sug‟urta munosabatlarining ijtimoiylashuviga erishiladi; 

- yangi sug‟urta xizmatlari va mahsulotlari paydo bo‟ladi; 

- sug‟urta sohasidagi mehnat bozori o‟zgaradi, ya‟ni ba‟zi sug‟urta 

agentlari, soha mutaxassislarini avtomatlashtirilgan boshqaruv tizimlari va 

robotlar bilan almashtirish sodir bo‟ladi. 

